Տ Ե Ղ Ե Կ Ա Ն Ք

Հայաստանի Հանրապետության կառավարության որոշման նախագծի

ընդունման  կապակցությամբ  այլ  իրավական   ակտերում փոփոխություններ

կամ  լրացումներ  կատարելու   անհրաժեշտության  մասին

-----------------------------------------------------------------------------------------

Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխությունների կամ լրացումների կատարման անհրաժեշտությունը բացակայում է: 

Տ Ե Ղ Ե Կ Ա Ն Ք

Հայաստանի Հանրապետության կառավարության որոշման նախագծի

ընդունման  կապակցությամբ պետական բյուջեում ծախսերի

և  եկամուտների էական ավելացման կամ նվազեցման մասին

----------------------------------------------------------------------------

Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերը որոշակիորեն կավելանան, ինչը պայմանավորված է այն հանգամանքով, թե այլընտրանքային աշխատանքային ծառայություն անցնելու համար դիմած քաղաքացիներից քանիսի դիմումը կբավարարվի Այլընտրանքային ծառայության հարցերով հանրապետական հանձնաժողովի կողմից:
«Այլընտրանքային ծառայության մասին» ՀՀ օրենքի 19-րդ հոդվածի 1.1 մասի համաձայն այլընտրանքային աշխատանքային ծառայողին տրվում է ամսական դրամական բավարարում` մինչև երեսուն հազար դրամի չափով, իսկ 17-րդ հոդվածի 4-րդ մասի համաձայն այլընտրանքային աշխատանքային ծառայության վայրը, որպես կանոն, պետք է լինի այլընտրանքային ծառայողի հաշվառման վայրից (հաշվառման վայր չունենալու դեպքում` փաստացի բնակության վայրից) ոչ ավելի, քան 30 կմ հեռավորության վրա: Հակառակ դեպքում այլընտրանքային աշխատանքային ծառայողին վճարվում է փոխհատուցում, որի չափը և վճարման կարգը սահմանում է Հայաստանի Հանրապետության կառավարությունը: 

Այլընտրանքային աշխատանքային ծառայողին վճարվող փոխհատուցման չափը և վճարման կարգը սահմանվել է ՀՀ կառավարության 2013 թվականի սեպտեմբերի 19-ի N 1059-Ն որոշմամբ, որի 5-րդ կետի համաձայն բնակելի տարածության վարձակալության դիմաց ծառայողին տրամադրվող դրամական փոխհատուցման չափը որոշվում է բնակելի տարածության վարձակալության պայմանագրին համապատասխան, սակայն ոչ ավելի, քան 30000 դրամը:
ՀՀ տարածքային կառավարման նախարարության ունեցած տեղեկությունների համաձայն՝ ընթացող զորակոչի ընթացքում այլընտրանքային աշխատանքային ծառայություն անցնելու համար հնարավոր է, որ դիմեն մինչև 75 քաղաքացի, ինչն ենթադրում է, որ բոլոր դիմումների բավարարման դեպքում այլընտրանքային աշխատանքային ծառայություն անցնող յուրաքանչյուր քաղաքացու ՀՀ պետական բյուջեից առնվազն պետք է վճարվի 30000 դրամի չափով դրամական բավարարման գումար (ամսական հանրագումարը՝ 2 250 000 ՀՀ դրամ):  
Այլընտրանքային աշխատանքային ծառայողներին փոխհատուցումներ վճարելու հարցին միայն հնարավոր է անդրադառնալ Այլընտրանքային ծառայության հարցերով հանրապետական հանձնաժողովի կողմից փաստացի ստացված դիմումները քննարկելուց և համապատասխան որոշումներ ընդունելու հետո, երբ պարզ կդառնա այլընտրանքային աշխատանքային ծառայության ուղարկված քաղաքացու կողմից ծառայություն անցնելու վայրի և իր բնակության վայրի միջև եղած հեռավորությունը:
